
ᖃᐅᔨᓴᐃᓂᐅᑉ ᐊᑎᖓ: ᐅᔭᕋᖏᑕ ᐋᖅᑭᐅᒪᓂᖓ ᑕᐃᒍᖅᑕᐅᔫᑉ ᐅᐊᓐᓇᖓᒍᑦ ᕋᐃ ᐅᔭᕋᖁᑎᖏᑕ ᑕᓪᓗᕈᑎᐅᑉ ᕿᑭᖅᑖᑕ 
ᑲᓐᓇᓈᒍᑦ ᐅᖅᑯᖅᐸᓯᐊᑕᓗ ᐊᐅᓱᐃᑦᑑᑉ ᕿᑭᖅᑕᔾᔪᐊᖓᑕ ᐃᐅᓪᔅᒥᐅᑉ.  

ᖃᐅᔨᓴᖅᑎᐅᑉ ᐊᑎᖓ ᓇᑭᓐᖔᓐᓂᐊᓗ: ᓗᒃᑖᖅ ᒍᐊᑕᓐ ᐅᓯᓐᔅᑭ, ᓯᓚᑦᑐᖅᓴᕝᕕᔾᔪᐊᖓ ᐋᓐᑎᐊᕆᐆᑉ ᐱᖓᓐᓇᖓᓄᑦ  

ᖃᐅᔨᓴᐃᕝᕕᕗᑦ: ᓴᓪᓕᖅ, ᐊᐅᓱᐃᑦᑑᑉ ᕿᑭᖅᑕᔾᔪᐊᖓᑕ ᐃᐅᓪᔅᒥᐅᑉ (76° 12.568’ N, 80° 59.115’ W) ᐊᒻᒪᓗ ᑕᓪᓗᕈᑎᐅᑉ 
ᑭᓴᕝᕕᖓ, ᑕᓪᓗᕈᑎᐅᑉ ᕿᑭᖅᑕᖓᓂ (74° 31.910’ N, 82° 23.471’ W) 

ᐅᓪᓗᖁᑎᔅᓴᖏᑦ: ᐱᒋᐊᓪᓗᑕ ᔪᓚᐃ 1, 2018, ᑎᑭᓐᓇᓱᓪᓗᒍ ᐋᒡᒐᓯ 15, 2018 

ᖃᐅᔨᓵᖑᔫᑉ ᖃᓄᐃᑦᑑᓂᖓ: ᑖᒃᑯᐊ ᑕᑯᔅᓴᕈᕋᓱᑦᑕᕗᑦ ᖃᐅᔨᓴᕈᑎᑦᑎᒍᑦ ᐅᑯᐊᖑᔪᑦ: 1) ᑕᑯᔅᓴᕈᐃᓗᑕ ᓄᑖᓂᒃ ᐊᕐᕌᒍᖏᓄᑦ, 
ᐆᓇᖅᑐᒧᑦ ᐅᖁᒪᐃᑦᑐᒦᓐᓂᖓᓂᓪᓗ ᑭᒡᓕᖃᐅᓯᖏᑕ ᐅᔭᕋᖏᑦ ᖄᖓᓃᑦᑐᑦ ᐋᖅᑭᐅᒪᓂᖏᑦ ᑕᑯᓇᒐᔅᓴᐅᔪᑦ ᑲᓇᓐᓇᖓᒍᑦ 
ᑕᓪᓗᕈᑎᐅᑉ ᕿᑭᖅᑖᑕ ᐊᒻᒪᑦᑕᐅᖅ ᓂᒋᖅᐸᓯᐊᑕ ᐊᐅᓱᐃᑦᑑᑉ ᕿᑭᖅᑕᔾᔪᐊᖓᑕ ᐃᐅᓪᔅᒥᐅᑉ; ᐊᒻᒪᓗ 2) ᕿᒥᕐᕈᓗᒋᑦ 
ᐊᑐᖅᑕᐅᔪᓐᓇᓐᓂᖏᑦ ᖁᒻᒧᑦᑎᑕᐅᓯᒪᔪᒃᑯᑦ ᐊᔾᔨᓕᐅᕆᔭᖏᑦ ᖃᐅᔨᓴᕈᑎᒧᓪᓗ ᓇᓗᓇᐃᕈᑏᑦ ᓇᐄᓴᐅᑎᖏᒍᑦ ᓇᓚᐅᑦᑖᕋᓱᓪᓗᒍ 
ᖃᐃᓐᖑᖓ ᐅᔭᕋᐃᑦ ᑲᓇᓐᓇᖓᒍᑦ ᑕᓪᓗᕈᑎᐅᑉ ᕿᑭᖅᑖᑕ ᐊᒻᒪᑦᑕᐅᖅ ᓂᒋᖅᐸᓯᐊᑕ ᐊᐅᓱᐃᑦᑑᑉ ᕿᑭᖅᑕᔾᔪᐊᖓᑕ ᐃᐅᓪᔅᒥᐅᑉ. 

ᑲᓇᑕᐅᑉ ᐅᔭᕋᖁᑎᖏᑦ ᑕᐃᒍᖅᑕᑦ ᓯᐅᓪᑦ ᓴᖅᑭᔮᖅᑐᑦ ᑲᓇᓐᓇᖓᒍᑦ ᑕᓪᓗᕈᑎᐅᑉ ᕿᑭᖅᑖᑕ ᐊᒻᒪᑦᑕᐅᖅ ᓂᒋᖅᐸᓯᐊᑕ ᐊᐅᓱᐃᑦᑑᑉ 
ᕿᑭᖅᑕᔾᔪᐊᖓᑕ ᐃᐅᓪᔅᒥᐅᑉ ᐃᓕᖅᑯᓯᖃᓪᓗᐊᑕᖅᖢᑎᒃ ᐳᕇᑲᐃᒻᐳᕆᔭᓐ ᐃᖑᔭᐅᓯᒪᔪᓂᒃ ᐅᔭᕋᕈᓐᓂᑯᓂᒃ. ᑭᓯᐊᓂᓕ, ᐊᓯᖏᓐᓂᒃ 
ᖃᐅᔨᓵᖑᓗᐊᖅᓯᒪᖏᒻᒪᑕ ᐅᔭᕋᖏᑦ ᑕᐃᒪᓐᖓᓂᒃ 1983−ᒥᑦ 11−ᓂᒃ ᒪᑉᐱᒐᓂᒃ ᑎᑎᕋᐅᓯᐅᒻᒪᑕ ᓄᓇᓕᕆᔨᑦ ᖃᐅᔨᓴᖅᑎᖏᑦ 
ᑲᓇᑕᐅᑉ ᑎᑎᕋᖅᑕᐅᓪᓗᓂ ᑎ. ᕗᕆᔅᒧᑦ ᐊᑎᖃᖅᑎᖢᒍ “ᕿᓂᖅᓴᖅᑕᐅᓪᓗᑎᒃ ᐅᔭᕋᖁᑎᖏᑦ ᐳᕇᑲᐃᒻᐳᕆᔭᓐ ᐅᔭᕋᖁᑎᖏᑦ 
ᖃᐃᖅᓱᖏᑦ ᕿᑭᖅᑕᖏᑕ ᐃᐅᔾᔅᒥᐅᑉ, ᑕᓪᓗᕆᑎᐅᑉ ᐊᒻᒪᓗ ᑰᐳᒡ, ᐅᑭᐅᖅᑕᖅᑑᑉ ᕿᑭᖅᑕᖁᑎᖏᑦ: ᓯᕗᓕᖅᐹᒥᒃ ᐅᒃᓂᑳᑦ”. 
ᐃᓚᖓᒍᑦ ᐊᔾᔨᒌᖏᑦᑐᓂᒃ ᐃᓱᒪᓕᐅᕆᔭᐅᒻᒪᑕ ᐃᓚᒋᔭᐅᒻᒪᖔᖏᑕ ᐅᔭᕋᖏᑦ ᕋᐃᑉ ᐅᔭᕋᖁᑎᖏᓐᓄᑦ, ᑖᒃᑯᐊ ᓂᒋᖓᓄᑦ 
ᕿᑭᖅᑖᓘᑉ ᑎᑭᐅᒪᓪᓗᑎᒃ ᐊᒻᒪᑦᑕᐅᖅ ᑲᓇᑕᐅᑉ ᓄᓇᖁᑎᓪᓗᐊᖏᒍᑦ, ᐊᒻᒪᓘᓐᓃᑦ ᑖᓐᓇ ᐅᔭᕋᖃᓐᓂᖓ ᑲᓇᑕᐅᑉ ᐅᔭᕋᒋᔭᖏᓄᑦ 
ᑭᒡᒐᖅᑐᐃᓯᒪᒻᒪᖔᑦ ᐊᓯᖔᖓᓂᒃ ᐅᔭᕋᑦ ᓴᓇᐅᒪᔭᐅᓂᑯᖏᓐᓄᑦ.  

ᖃᐅᔨᓴᐃᔾᔪᓯᕗᑦ: ᖃᐅᔨᓴᒐᔅᓴᓂᒃ ᑲᑎᖅᓱᐃᓂᐊᖅᑐᒍᑦ ᐊᐅᓪᓛᖅᑎᑕᐅᓗᑎᒃ ᕿᒥᕐᕈᐃᕝᕕᒻᒧᑦ ᖃᐅᔨᓴᖅᑕᐅᓂᐊᓪᓗᑎᒃ 
ᐃᓕᖅᑯᓯᖏᑦ. ᓄᓇᓐᖑᐊᓕᐅᖅᐸᓪᓕᐊᓗᑕ ᐅᔭᕋᖏᓪᓗ ᖃᐅᔨᓴᕋᔅᓴᑦ ᑲᑎᖅᓱᓪᓗᒋᑦ ᓄᓇᖓᒍᑦ ᓱᓕᔪᒥᒃ ᓇᓗᓇᐃᕆᑦᑎᐊᓪᓗᑕ 
ᐊᔾᔨᓕᐅᕆᔭᐅᓯᒪᔪᓄᑦ ᖁᒻᒧᑦᑎᑕᐅᓯᒪᔪᓄᑦ ᖃᐅᔨᓴᕈᑎᓄᑦ. ᖄᒃᑲᓐᓂᐊᒍᑦ, ᐱᓕᕆᐊᖃᓐᓂᐊᒻᒥᔪᒍᑦ ᐃᓗᐃᑦᑑᔪᓂᒃ ᐅᔭᕋᖏᓄᑦ 
ᓄᓇᓐᖑᐊᓕᐅᕆᓂᒻᒥᒃ ᐊᒻᒪᓗ ᖃᐅᔨᓴᒐᔅᓴᓂᒃ ᑲᑎᖅᓱᐃᓗᑕ ᓯᖓᖅᑕᐅᓂᑰᔪᓂᒃ ᐅᔭᕋᓂᒃ ᐊᔾᔨᒌᖏᑦᑐᓂᒃ ᑲᑎᓐᖓᓂᐅᔪᓂᒃ 
ᐅᔭᖃᖏᓐᓂᒃ ᑲᓇᓐᓇᖓᒍᑦ ᑕᓪᓗᕈᑎᐅᑉ ᕿᑭᖅᑖᑕ ᐊᒻᒪᑦᑕᐅᖅ ᓂᒋᖅᐸᓯᐊᑕ ᐃᐅᓪᔅᒥᐅᑉ ᕿᑭᖅᑕᖏᑕ. 

ᑲᑎᖅᓱᖅᑕᐅᔪᑦ ᐅᓂᒃᑳᕆᔭᔅᓴᐃᓪᓗ: ᓇᓗᓇᐃᕈᑎᑦ ᑲᑎᖅᓱᖅᑕᐅᔪᑦ ᖃᐅᔨᓴᕈᑎᑦᑎᒍᑦ ᐃᓚᖃᓐᓂᐊᖅᑐᑦ ᐃᔾᔫᑉ ᒪᓴᐅᓂᖓᓄᑦ 
ᓇᐄᓴᐅᑎᓂᒃ, ᖄᖓᑕ ᒪᓂᕋᓐᓂᖓ, ᐅᔭᕋᐃᑦ ᖃᐅᔨᓴᒐᔅᓴᐃᑦ, ᐊᒻᒪᓗ ᐱᓕᕆᔭᑦᑎᓐᓂ ᓄᓇᓐᖑᐊᖁᑎᕗᑦ. ᑲᑎᖅᓱᖅᑕᑦ ᐅᔭᕋᐃᑦ 
ᓇᔅᓴᖅᑕᐅᓗᑎᒃ ᓯᓚᑦᑐᖅᓴᕝᕕᔾᔪᐊᖓᓄᑦ ᐋᓐᑎᐊᕆᔫᑉ ᐱᖓᓐᓇᖓᓄᑦ ᖃᐅᔨᓴᕝᕕᒻᒥ ᕿᒥᕐᕈᓇᑦᑕᐅᓂᐊᓪᓗᑎᒃ. ᖃᐅᔨᓴᕝᕕᒻᒥ 
ᕿᒥᕐᕈᔭᑦ ᐊᑐᖅᑕᐅᓂᐊᖅᑐᑦ ᐃᓚᖃᖅᑐᑦ ᐊᖏᓪᓕᒋᐊᕆᔭᐅᓗᑎᒃ ᕿᒥᕐᕈᐃᓂᖏᑦ ᐅᔭᕋᐅᑉ ᐃᓕᖅᑯᓯᖏᓐᓂᒃ ᐃᓚᐅᕈᑎᖏᑕᓗ. 
ᐅᔭᕋᐃᑦ ᖃᓄᐃᑦᑑᓂᖏᓄᑦ ᕿᒥᕐᕈᔭᐅᓂᐊᕆᓪᓗᑎᒃ ᖃᓄᑎᒋ ᐃᑦᑕᓐᓂᑎᒋᒻᒪᖔᑦ ᐅᔭᕋᖓ, ᐆᓇᖅᑐᒦᓐᓂᕕᓂᐊᑕ 
ᖁᑦᑎᓐᓂᐊ(ᖏᑦ) ᐅᖁᒪᐃᑦᑐᒦᓐᓂᐊᑕᓗ ᓇᕿᑕᐅᓯᒪᓂᐊ(ᖏᑦ) ᐅᔭᕋᕈᕈᑎᕕᓂᖓᑕ. ᑖᒃᑯᐊ ᓇᓗᓇᐃᖅᑕᐅᔪᑦ ᓇᐄᓴᐅᑎᕈᓘᔭᑦ 
ᐊᑐᖅᑕᐅᓕᓪᓗᑎᒃ ᑎᑎᕋᐅᓯᐅᓗᑎᒃ ᐅᔭᕋᖁᑎᖏᑦ ᐅᖃᓕᒫᒐᒃᑯᑦ ᐃᓕᓐᓂᐊᖅᑏᓪᓗ ᐊᓂᒍᐃᔾᔪᑖᓄᑦ ᑎᑎᕋᐅᓯᖏᓄᑦ. ᑖᒃᑯᐊ 
ᓇᓗᓇᐃᕈᑎᔪᑦ ᐊᑐᕋᔭᕆᕗᑦ ᓯᕗᓂᑦᑎᓐᓂ ᐊᑑᑎᖃᓪᓚᕆᑦᑐᓂᒃ ᓱᓇᒃᑯᑖᓂᒃ ᖃᐅᔨᓴᖅᑕᐅᓯᒪᔭᖏᑦ ᐊᓯᖏᓄᑦ ᐅᔭᕋᓂᒃ 
ᖃᐅᔨᓴᕆᐊᖅᑐᓄᑦ.  

ᖃᓂᓛᖑᔪᖅ ᓄᓇᓕᒃ ᖃᐅᔨᓴᕝᕕᒋᔭᑦᑎᓐᓄᑦ ᐊᐅᓱᐃᑦᑐᖅ ᓂᒋᖅᐸᓯᐊᑕ ᐊᐅᓱᐃᑦᑑᑉ ᕿᑭᖅᑕᔾᔪᐊᖓᑕ ᐃᐅᓪᔅᒥᐅᑉ, 
ᐸᓐᓇᑉᐸᓪᓕᐊᓕᕈᑦᑕ ᖃᐅᔨᓴᐃᓂᑦᑎᓐᓂᒃ ᑐᓴᕆᐊᕝᕕᒋᓂᐊᖅᑕᕗᑦ ᐊᐅᓱᐃᑦᑑᑉ ᐃᓕᓐᓂᐊᕝᕕᖓ ᐅᖃᐅᓯᕆᓗᒋᑦ ᒪᑐᐃᕈᓐᓇᖅᑐᑦ 
ᐅᓂᒃᑳᕝᕕᖃᓐᓂᒻᒧᑦ ᐱᓕᕆᐊᑦᑎᓐᓂᒃ ᖃᕆᓴᐅᔭᒃᑯᑦ ᑕᑯᔅᓴᐅᑎᓪᓗᒋᑦ ᐅᓂᒃᑳᕆᓗᑎᒍᑦ ᖃᐅᔨᓵᕗᑦ. ᓂᕆᐅᑦᑐᒍᑦᑕᐅᖅ 
ᐅᐸᒍᓐᓇᕋᔭᓐᓂᒻᒥᒃ ᐊᐅᓱᐃᑦᑐᒧᑦ ᐱᔭᕇᓕᕈᑦᑕ ᖃᐅᔨᓴᖅᑕᑦᑎᓐᓂᒃ ᑯᕇᒡ ᕼᐊᐅᐳᑉ ᓄᕗᐊᓂᒃ ᐅᓂᒃᑳᕆᐊᖅᑐᓪᓗᑕ 
ᐃᓕᓐᓂᐊᕝᕕᒻᒧᑦ ᖃᐅᔨᓴᕈᑎᒋᔭᑦᑎᓐᓂᒃ ᐅᔭᕋᖏᓄᑦ ᕿᑭᖅᑕᖏᑕ.  


